
 Rezyume 

Butun dunyoda hozirda biriktiruvchi tо‘qima patologiyasi ichki kasalliklarning tibbiy-ijtimoiy 

muammosi bо‘lib, uning dolzarbligi quyidagi holatlarga bog‘liq: autosom-dominant tarzda о‘tuvchi 

biriktiruvchi tо‘qima displaziyasi belgilarining axoli orasida tо‘planishi natijasida bemorlar sonining 

ortib borishi, zamonaviy diagnostika imkoniyatlarining oshishi, kо‘plab a’zo va tizimlardagi 

patologiyaning mavjudligi bir qator asoratlar xavfini oshiradi, ulardan biri tо‘satdan о‘limdir. Oxirgi 

о‘tkazilgan tadqiqotlarga kо‘ra, “... populyatsiyada biriktiruvchi tо‘qima displaziyasining tarqalishi 

turlicha bо‘lib - 13% dan 85% gacha uchrashi, bu xisobga olingan fenotipik xususiyatlarning 

noaniqligi, muammoni tushunishga kompleks yondashuvning yо‘qligi bilan bog‘liq 

Kalit so’zlar: Exokardiografik buzilishlar, xordalarning anomal joylashuvi, Sinus taxikardiyasi, 

Ekstrasistola 

 Резюме 

Во всем мире в настоящее время патология соединительной ткани является медико-

социальной проблемой внутренних болезней, актуальность которой обусловлена 

следующими обстоятельствами: увеличение числа больных в результате накопления 

признаков дисплазии соединительной ткани с аутосомно-доминантным течением среди 

населения, повышение современных диагностических возможностей, наличие патологии во 

многих органах и системах увеличивает риск ряда осложнений, одним из которых является 

внезапная смерть. Согласно последним исследованиям,..."распространенность дисплазии 

соединительной ткани в популяции варьирует - от 13% до 85%, что связано с 

неоднозначностью учетных фенотипических особенностей, отсутствием комплексного 

подхода к пониманию проблемы. 

Ключевые слова: Эхокардиографические нарушения, аномальное расположение хорд, 

синусовая тахикардия, экстрасистолия 

 Resume 

Worldwide, at present, connective tissue pathology is a medical and social problem of internal 

diseases, the relevance of which is due to the following circumstances: the increase in the number of 

patients as a result of the accumulation of signs of connective tissue dysplasia with an autosomal 

dominant course among the population, the improvement of modern diagnostic capabilities, the 

presence of pathology in many organs and systems increases the risk of a number of complications, 

one of which is sudden death. According to recent studies,..."the prevalence of connective tissue 

dysplasia in the population varies - from 13% to 85%, which is associated with the ambiguity of 

accounting phenotypic features, the lack of a comprehensive approach to understanding the problem. 

Keywords: Echocardiographic disorders, abnormal arrangement of chords, sinus tachycardia, 

extrasystole 

 

Dolzarbligi 

   lektrokardiografik   buzilishlarning   xususiyatlari   yurak - qon  tomir  tizimining  shikastlanishiga  

   bog'liq edi. Tekshiruvga olinganlarda MKP, anomal joylashgan xorda, yurak klapanlarining 

miksomatoz degeneratsiyasi aniqlandi. Tadqiqotlarga ko'ra, tekshirilganlar orasida MKP 1-darajali 

regurgitatsiyasi 36,0%, 2-darajali MKP - 16,5%, AJX - 5,6%, YuKA – 3.3% tashxisi aniqlandi. 

Bemorlarning sub'ektiv holatini baholash o'tkazildi, bu xolatdaa bemorlar ko'pincha yurak qon tomir 

tizimidan shikoyat qilishlari aniqlandi. Shuningdek, ko'plab bemorlar nafas qisilishi, kuchayib 

borayotgan zaiflik, bo'g'imlardagi og'riqlar va charchoqdan shikoyat qilishdi, shu sababli surunkali 

charchoq va mexnat unumdorligining pasayishi qayd etildi. Vegetativ disfunktsiyalar: asabiylashish va 

uyqu buzilishi bilan namoyon bo'ldi, bu ichki bezovtalik hissi bilan birga keldi; bemorlar og'ir aqliy va 

jismoniy faoliyat paytida bu tashvishlarning barchasini qayd etishdi. 

Tadqiqot maqsadi: Biriktiruvchi to'qima differensiallashmagan displaziyasi bo'lgan bemorlarda 

elektrokardiografik va gemodinamik buzilishlarning ahamiyatini o’rganish va davolash tadbirlarini 

tashkil etish. 

 

Tadqiqot materiallari va usullari 
Bemorlarning tekshirilgan guruhlarida yuqorida ko'rsatilgan shikoyatlarning mohiyatini aniqlash qiziqish 

uyg'otdi. Agar birinchi navbatda, so'ralgan bemorlarning aksariyati yurak cho'qqisida sanchiqli og'riqni va 

yurak sohasida siqilish ko'rinishidagi noqulaylikni ko'rsatib o’tishdi. Ikkinchi o'rinda bemorlar yurak 

urishining davriy hurujari va yurakning ritmi buzilishi hissi haqida shikoyat qildilar. Ko'pincha bemorlarda 

bu shikoyatlarning barchasi chuqur nafas olish paytida havo yetishmasligi hissi, ya'ni nafas olish qiyinlishuvi 

bilan birlashtirildi. 

Shunday qilib, 41,1% bemor nafas qisilishidan shikoyat qilgan bo’lsa, vaqt o'tishi bilan patologik 

jarayonning rivojlanishi natijasida 59,9% bemor ushbu shikoyatlarni bildirgan, bu holat bemorlarning ahvoli 

yomonlashayotganini va hayot sifatining pasayishini ko'rsatadi.  

Bemorlarning 80 nafari (70,50 foizi) havo yetishmasligidan, 93 nafari (79,0 foizi) bosh og‘rig‘idan 

shikoyat qilgan bo‘lsa, bu shikoyatlarning intensivligi umumiy holat va birga keladigan kasalliklarga qarab 

oshgan. 

BTDD bilan og'rigan bemorlarda yurak ritmi va o'tkazuvchanligi buzilishlari mavjudligini har doim ham 

EKG tadqiqoti tasdiqlamaydi. Turli darajadagi biriktiruvchi to'qima displaziyasi mavjud shaxslarni aniqlash 

uchun bunday bemorlarda Xolter monitoringi o'tkazishlari kerak. 

E

Shuni inobatga olib borilgan tadqiqotlar shuni ko'rsatdiki, BTDD da yurak qon tomir tizimi kasalliklari 

ko'p hollarda EKGda ma'lum o'zgarishlar bilan birga keladi (1.1-jadval). 

 

1.1-jadval 

Yurak ritmi kasalliklari 1-guruh 2-guruh 3-guruh 

Sinus aritmiya 6 6 4 

Sinus taxikardiyasi 12 22 11 

Ekstrasistola 10 7 7 

Repolerizatsiya buzlishi 10 12 11 

Metabolik jarayonlar 12 18 18 

Jami (%) 42.8 86 67.5 

 

 

Simpatik asab tizimi faoliyatining kuchayishi haqida gapirish mumkin Sinus tugunining avtomatizm 

funksiyasi buzilishi sinusli taxikardiya deyiladi. Biz tekshirgan bemorlarda yurak urish soni juda katta farq 

qildi: mos ravishda 45 dan 150 zarba/ min gacha, bu ko'rsatkichlar o'rtacha 83,0±0,37; minimal - 45 zarba 

/ min, maksimal – 150 zarbani tashkil qildi. Biz tomonidan olingan ma'lumotlar adabiyotlardagiga o'xshash 

bo'lib, tinch holatdagi EKGda yurak urishlar soni keng o'zgaruvchanligini ko'rsatadi va holatlarning deyarli 

yarmida ko’rsatkichlar normal qiymatlardan oshmasligini ko’rish mumkin. Bizning tadqiqotlarimizda 

patologik jarayonning kuchayishi bilan yurak urishlari soning ortishi tendentsiyasi kuzatildi. Aytish kerakki, 

bemorlar kunduzi va kechasi taxikardiya epizodlaridan tez-tez shikoyat qilishdi, ayniqsa bularning barchasi 

jismoniy faoliyat davomida o'zini namoyon qildi, bu BTDD bilan og'rigan bemorlarning hayot sifatiga 

ob'ektiv ta'sir ko'rsatdi. Ko'proq holatlarda, bu BTDD fonida hamroh kasalliklari bo'lgan bemorlarga xos 

bo’ldi.

Biz tekshirilganlarning 24% da sinusli taxikardiyani, 6.7% sinusli bradikardiyani aniqladik, 

tekshirilganlarda bir nafarida sinus tuguni zaiflik sindromi fonida bradikardiya kuzatildi. Bu holat ko'pincha 

boshlang'ich vagotoniya bilan og'rigan bemorlarda kuzatilgan.

Sinus taxikardiyasi ko'rinishidagi yurak ritmining buzilishi ko'pincha ruhiy va jismoniy stress bilan 

bog’liq va bu asosan simpatikotoniya va gipersempatikotoniya belgilari bo'lgan shaxslarda kuzatildi. 

Bularning barchasi nafas qisilishi, havo yetishmasligi hissi kabilar bilan qo’shilib, bemorlarning hayot sifati 

va turmush tarziga sezilarli ta'sir ko'rsatdi.

Natija va muhokamalar

Bizning kuzatishlarimizga ko'ra, BTDDning og'ir kechishida, bemorlarda yurak ritmining buzilishi

bo’lmachalar ekstrasistoliyasi tinch holatdda 5,0% va jismoniy mashqlar paytida 15%, qorincha 

ekstrasistoliyasi esa kamdan-kam 1,9% hollarda kuzatildi. Shu bilan birga, yurak rivojlanishidagi kichik 

anomaliyalar, vegetativ disfunktsiyalar va to'qimalarda magniy darajasining pasayishi ekstrasistoliyalarning 

namoyon bo'lishida muhim rol o'ynaydi. Klinik jihatdan yurak ritmining buzilishi skolioz ko'rinishidagi 

umurtqa deformatsiyalar hamda laboratoriya tadqiqotlarida tekshirilganlarning qonida magniy miqdorining 

pasayishi bilan bog’liq.

Tekshiruvdan o'tgan bemorlarda atrioventrikulyar paroksismal taxikardiya ha qayd etildi. Bizning 

kuzatishlarimizga ko'ra aytish mumkinki, paroksizmlarning uchrash chastotasi, patologiyaning og'irligiga 

qarab keng tarqalgan. Paroksizmlarning uchrash chastotasi asosan aritmiyalarga toqat qilmagan bemorlarga 

xos bo’ldi.

EKG ma'lumotlarini talqin qilish shuni ko'rsatdiki, BTDD bilan og'rigan bemorlarning 10,5 foizida 

qorincha kompleksidagi o'zgarishlar kuzatildi. Bizningfikrimizcha, bu tanadagi elektrolitlar muvozanatiga 

bog'liq bo’ldi.

Yuqorida ta'kidlab o'tilganidek, BTDD fonida yurak-qon tomir kasalliklari bo'lgan ayrim bemorlarda 

EKG qilinganda miyokardda ba'zi o'zgarishlar aniqlandi. Adabiyotlardagi ma’lumotlarga ko'ra, bemorlar 

yurak gemodinamikasidagi erta o'zgarishlarni aniqlash uchun Doppler ExoKG yoki Xolter monitoringini 

o’tkazishni talab qiladi. Ushbu xulosalarni hisobga olgan holda, biz BTDD bilan og'rigan bemorlarda yurak 

gemodinamikasi parametrlarini o'rgandik.

Biriktiruvchi to'qima differensiallashmagan displaziyasi (BTDD) og'irligiga qarab, tekshirilgan bemorlar 

guruhlarga bo'lingan. BTDD yengil darajali guruhiga 96 nafar bemor (43,44%), o'rta og’ir darajasiga - 90 

nafar bemor (40,72%) va og'ir darajalisiga - 35 nafar bemor (15,84%) kiradi. Shu munosabat bilan o'tkazilgan 

tadqiqotlar yurak gemodinamikasining buzilishini ko'rsatdi.

1.2jadval 

Ko’rsatkichlar Nazarаt 

Guruhi 

1-guruh 2-guruh 3-guruh 

ODO’, sm 4,78±0,05 4,90±0,054 5,27±0,05 *^ 5,42±0,05 *^ 

OSO’, sm 3,19±0,05 3,29±0,055 3,60±0,06 *^ 3,92±0,07 *^ 

OF, % 64,8±1,0 56,57±0,67 54,92±0,62 *^ 52,83±0,60 *^ 

YuZH, sm3 67,6±2,1 68,09±1,37 76,83±1,48 *^ 78,62±1,56*^ 

CHKOD 0,90±0,02 0,91±0,013 1,03±0,014 *^ 1,15±0,016*^ 

CAT 0,84±0,012 0,91±0,01 0,99+0,01 *^ 1,06+0,01*^ 

SAB, mm.sim.us. 104,4±0,23 105,92±0,85 109,3±1,21 *^ 110,4±1,25*^ 

DAB, mm.sim.us. 69,14±0,84 69,89±0,66 72,02±0,88 *^ 74,06±0,95 *^ 

YuQS, zarb./min 73,7±1,12 78,78±0,85 87,67±0,65 *^ 92,17±0,76 *^ 

 

Xulosa 

O‘rgnishlar natijasida shuni aytish mumkinki, BTDD ning klinik ko'rinishlari yurak-qon tomir tizimining 

holatiga va boshqa patologiyaning qo'shilib kelishiga aloqador. Bu elektr o'tkazuvchanligi va yurak ritmining 

o'zgarishi bilan bog'liq. Ba'zi bemorlarda og'ir holatlarda ular aorta anevrizmasining rivojlanishiga va 

to'satdan o'limga olib kelishi mumkin. BTDDda yurak-qon tomir kasalliklarini rivojlanish mexanizmini 

o'rganish, shuningdek, erta aniqlash o'smirlar va yoshlarda dispanser hisobga olish, davolash va asoratlarni 

oldini olish imkonini beradi. 

